
Flotbakki, glös og kanna 

fylgja FRÍTT með!

Tónahvarf 10, 203 Kóp., sími 578 3030  |  laugin.is

OASIS     NÚ AÐEINS KR.  1.099.000

6 SÆTA MEÐ LEGUBEKK, 35 NUDDSTÚTAR, 2 
NUDDÆLUR, 1 OG 2 HRAÐA, LCD STJÓRNBORÐ, 
LJÓS - 10 MULTI COLOUR, HI FLOW HITARI 
2.000W / 230 V, FIBER COR EINANGRUN, LOK.

SERENITY     NÚ AÐEINS KR.  1.149.000

7 SÆTA, 35 NUDDSTÚTAR, NUDDDÆLUR; 
1 OG 2JA HRAÐA, LCD STJÓRNBORÐ, 10 MULTI  
COLOUR LJÓS, HITARI; HI FLOW HEATER 
2000W / 230 V, FIBER COR EINANGRUN, LOK.

Fyllum gám af 

OASIS og SERENITY

181.000 kr. 
afsláttur!

231.000 kr. 
afsláttur!Fullt verð kr. 1.280.000 Fullt verð kr. 1.380.000

Nú streyma pottarnir inn!
Safntilboð á OASIS og SERENITY pottunum, 

pantaðu pott í dag og vertu með

D
raumaland er yfirskrift 
sýningar á Kjarvalsstöðum 
þar sem sjónum er beint 

að fantasíuverkum Jóhannesar 
Kjarvals sem eiga það sameiginlegt 
að vera sprottin úr hugarheimi 
handan þess sem er áþreifanlegt og 
auðskiljanlegt.

„Það hafði blundað í okkur í þó 
nokkurn tíma að skoða Kjarval út 
frá þeim fjölmörgu táknmyndum 
sem eru í verkum hans. Það leiddi 
okkur á ýmsar brautir, til dæmis 
brautir dulspeki, goðsagna og trúar, 
og úr varð þessi sýning sem tekur á 
þessum þætti í verkum hans. Verkum 
Kjarvals er gjarnan skipt í þrennt: 
landslagsmyndir, mannamyndir og 
fantasíur. Verkin á þessari sýningu 
eru fantasíur; sum með mjög skýrar 
trúarlegar vísanir en önnur eru með 
óræðari táknum og vísunum,“ segir 
Edda Halldórsdóttir sýningarstjóri.

Auk um sextíu verka Kjarvals eru 
á sýningunni fimm verk eftir Einar 
Jónsson, fengin að láni frá listasafn-
inu sem kennt er við hann. „Einar 
Jónsson var mikill symbólisti og lagði 
mikla áherslu á táknrænar merk-
ingar í verkum sínum. Þeir Kjarval 
voru félagar, kynntust í London 1911 
þegar þeir bjuggu þar saman. Þá var 
Kjarval að hefja feril sinn en Einar, 
sem var eldri, var búinn að marka sér 
sína sýn á listina. Óneitanlega varð 
Kjarval fyrir áhrifum frá því sem 
Einar var að stúdera og sömuleiðis 
öllu því sem hann sá í London. Þar á 
meðal kynntist hann verkum enska 
skáldsins og listamannsins Williams 
Blake, sem var rómantíker með 
trúarlegar og heimspekilegar áhersl-
ur í verkum sínum.“

Um titil sýningarinnar Drauma-
land segir Edda: „Árið 1908 hélt 
Kjarval fyrstu sýningu sína, í 

Góðtemplarahúsinu í Reykjavík. 
Hann var þá 22 ára og hafði ekki 
hlotið neina formlega listmenntun. 
Á sýningunni voru landslagsmyndir 
en einnig verk sem í umfjöllun um 
sýninguna voru nefnd „hugmyndir“. 
Einhver verkanna kallaði Kjarval 
Draumaland. Það eru verk sem 
hafa ekki skírskotun í áþreifanlegan 
hlutveruleika okkar heldur spretta 
úr hugarheimi Kjarvals, og þaðan 
kemur titill þessarar sýningar.

Mig langaði að safna saman eins 
mörgum Draumalandsmyndum og 

hægt var, en þær eru fjölmargar. 
Þær fyrstu eru gerðar fyrir 
1908 og síðan tekur Kjarval upp 
þráðinn 1920-1940 og allt til 
æviloka. Það er alltaf sama stefið 
í þessum verkum; fossalandslag 
og fjallasýn, en þetta er ekki 
ákveðið landslag heldur hugarsýn 
hans.

Fantasíur Kjarvals ná yfir allan 
ferilinn og hafa töluvert verið 
skoðaðar út frá náttúruvættum og 
huldufólki. Á þessari sýningu er 
áherslan á handanheima, hið yfir-

 Morgunblaðið/Eggert

 Edda Halldórsdóttir er 

sýningarstjóri áhugaverðr-

ar sýningar sem stendur 

fram í september.

Táknmyndir Kjarvals
Á sýningunni Draumaland á Kjarvalsstöðum eru sýnd fantasíuverk eftir Jóhannes Kjarval.  

Áherslan er á handanheima, hið yfirskilvitlega og þau fjölmörgu tákn sem hægt er að finna í verkum hans.
Kolbrún Bergþórsdóttir  kolbrun@mbl.is

skilvitlega og þau fjölmörgu tákn sem 
hægt er að finna í verkum hans.“

Spurð hvort fram að þessu hafi 
verið horft framhjá því yfirskilvit-
lega í verkum Kjarvals segir Edda: 
„Það hefur ekki verið tekið gagngert 
fyrir í rannsókn eða sýningu áður 
með þeim hætti sem hér er gert.“

Um trúarhugmyndir Kjarvals segir 
hún: „Ég held að hann hafi verið 
trúaður. Í Reykjavík í upphafi 20. 
aldar var mikil vakning í trúmálum 
og það skutu upp kollinum ýmiss 
konar hreyfingar og félög, eins og 
Frímúrarareglan, Guðspekifélagið, 
Aðventistatrúboðið og KFUM. Kjar-
val gerðist félagi í Frímúrarareglunni 
og sótti fundi Guðspekifélagsins, sem 
heitir í dag Lífspekifélagið og lánaði 
okkur eitt verk á sýninguna.

Nokkur verk hans eru með skýrar 
trúarlegar tilvísanir. Hann vann til 
dæmis nokkrar altaris töflur eftir 
pöntun en tók höfundarverk sitt á 
tíðum svo langt að verkunum var 
hafnað, ekki þótti viðeigandi að hafa 
þau inni í kirkjum. Eitt slíkt verk 
fengum við frá Gljúfrasteini, en Hall-
dór Laxness eignaðist það eftir að 
því hafði verið hafnað sem altaris-
töflu í Skagafirði. Á sýningunni eru 
líka verk eftir Kjarval með beinar 
vísanir í Biblíuna.“

Verkin á sýningunni koma víða að. 
Stór hluti er úr safneign Listasafns 
Reykjavíkur en önnur eru fengin að 
láni frá öðrum söfnum, stofnunum 
og einstaklingum.

Sýningin Draumaland stendur til 
7. september.

